
Annwyl Huw,

Diolch am yr adroddiad gan y Pwyllgor Deddfwriaeth, Cyfiawnder a'r Cyfansoddiad ar
Femorandwm Cydsyniad Deddfwriaethol LIlywodraeth Cymru ar Fil Ynniy DU.

Rwy'n llwyr werthfawrogi'r heriau y mae'r Bil hwn wedi'u creu o ran craffu effeithiol gan y
Senedd. Fe wnaethom drafod yr heriau hynny yn ystod y ddadl ar y Memorandwm
Cydsyniad Deddfwriaethol ar 12 Medi 2023, felly ni fyddaf yn ailadrodd y pwyntiau a godais.
Fodd bynnag, hoffwn sicrhau'r Pwyllgor fod Llywodraeth Cymru wedi ymrwymao'n llwyr i
wneud popeth o fewn ein gallu i sicrhau bod ein deddfwrfa yn cael y cyfle i graffu'n briodol
ar ddeddfwriaeth y DU sy'n ddarostyngedig i gonfensiwn Sewel ac sydd angen cydsyniad y
Senedd. Rwy'n gobeithio y bydd yr heriau a wynebwyd gennym ar Fil Ynniy DU yn unigryw,
a byddaf yn nodi mewn gohebiaeth bellach atoch y camau yr ydym am eu cymryd wrth
ddysgu'r gwersi o'r Bil hwn.

Gofynnodd un o argymhellion yr adroddiad am fanylion llawn y prosesau mewnol a ddilynir
gan adrannau unigol Llywodraeth Cymru, ac ar y cyd gan Gabinet Cymru, wrth gysylltu &
Llywodraeth y DU ar Filiau'r DU sy'n ymwneud & Rheol Sefydlog 29.

Roedd llythyr y Cwnsler Cyffredinol at y Pwyllgor ar 8 Medi yn archwilio'r broses o fewn
Llywodraeth Cymru o ran penderfyniadau yn ymwneud & Biliau'r DU. Mae'r safbwynt yn
parhau bod pob Bil yn wahanol. Rydym yn disgwyl ymgysylltiad amserol ac agored gan
Lywodraeth y DU ar holl ddeddfwriaeth y DU a allai fod yn berthnasol, yn unol ag
ymrwymiadau a wnaed fel rhan o'r Adolygiad o Gysylltiadau Rhynglywodraethol (IGR).

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

